
-----------2011 թվականի          N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
-----------------------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման N N 5, 10 և 11 հավելվածներում կատարել փոփոխություններ ու լրացումներ` համաձայն  NN 1, 2, և 3 հավելվածների:

2. 2011 թվականի երրորդ եռամսյակում Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը հատկացնել 15000.0 հազար դրամ (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքների ոչ առևտրային կազմակերպություններին>> հոդվածով)` <<<<Փոքր Մհեր>> կրթահամալիր>> պետական ոչ առևտրային կազմակերպության <<Նուբարաշեն>> մասնաճյուղի շենքի ընթացիկ նորոգման աշխատանքների կատարման նպատակով:
3. Հայաստանի Հանրապետության կրթության և գիտության նախարարին` սույն որոշման 2-րդ կետով նշված գումարը <<<<Փոքր Մհեր>> կրթահամալիր>> պետական ոչ առևտրային կազմակերպությանը տրամադրել նվիրաբերության պայմանագրի հիման վրա:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

Իրավական ակտի անհրաժեշտությունը (նպատակը).

<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը բխում է <<<<Փոքր Մհեր>> կրթահամալիր>> պետական ոչ առևտրային կազմակերպության ուսումնական գործընթացը բնականոն կազմակերպելու պահանջներից: 
Ընթացիկ իրավիճակը և խնդիրները.

Հայաստանի Հանրապետության կառավարության 2010 թվականի դեկտեմբերի 23-ի N 1722-Ն որոշման համաձայն <<<<Փոքր Մհեր>> կրթահամալիր>> ՊՈԱԿ-ին՝ որպես մասնաճյուղ միացվել է Նուբարաշենի թիվ 18 հատուկ դպրոցը: Ներկայումս մասնաճյուղի շենքը վերանորոգվում է (նախահաշվով նախատեսված է հիմնովին նորոգել շենքի տանիքը, ամրացնել շենքի հիմքն ու պատերը, կառուցել կաթսայատուն, ապահովել մասնաճյուղը ջեռուցմամբ, ինչպես նաև փոխել երրորդ հարկի որոշ պատուհաններ և դռներ), սակայն շենքի ամրացման ընթացքում սենյակների մեծ մասի պատերի ծեփը լիովին մաքրվում է, ու դրանից հետո դրանք պատվելու են միայն ցեմենտի խառնուրդով, նաև աշխատանքների ընթացքում քանդվում է առանց այդ էլ քանդված մանրահատակը, անմխիթար վիճակում է գտնվում կոյուղին, երեխաների ոտքերը լվանալու վայրերը և այլն: 
Միաժամանակ, վերոնշյալ որոշմամբ կատարված վերակազմակերպման ընթացքում առաջացել է լրացուցիչ 11000.0 հազար դրամի պահանջ, քանի որ <<<<Փոքր Մհեր>> կրթահամալիր>> ՊՈԱԿ-ի <<Նուբարաշեն>> մասնաճյուղի մեկ երեխայի ծախսը ավելի ցածր է քան  <<Փոքր Մհեր>> կրթահամալիրում սովորող մեկ երեխայի ծախսը: 
Կարգավորման նպատակը և բնույթը.
Մասնաճյուղի շենքը վերանորոգելու, նշված թերությունները վերացնելու, ինչպես նաև կրթահամալիրի ուսումնական գործընթացը բնականոն կազմակերպելու համար նախարարությունը նպատակահարմար է գտնում աջակցել <<<<Փոքր Մհեր>> կրթահամալիր>> ՊՈԱԿ-ին, տնտեսված միջոցներից ընդհանուր առմամբ տրամադրելով 26000 հազար դրամ:
Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարությունների աշխատակիցները: 

   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում <<<<Փոքր Մհեր>> կրթահամալիր>> ՊՈԱԿ-ում պայմաններ կստեղծվեն ուսումնական գործընթացը բնականոն կազմակերպելու համար:

Արմեն Աշոտյան
Տ Ե Ղ Ե Կ Ա Ն Ք
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:






















































































































































